
 

 

ESFORTZUKO EKOKARDIOGRAMA ZINTA MUGIKOR BATEN GAINEAN 

 

Zertan datza proba? 

Bihotza ultrasoinuen bidez bistaratzean datza, esfortzu bat (zinta mugikor baten gainean ibiltzea) egin 
aurretik, bitartean eta bukatu eta berehala. 

 

Nola etorri behar dut probara? 

EZ da elikagai solidorik jan behar azterketa aurreko bi orduetan. Proba eskatu duen medikuak 

adieraziko dizu ohiko medikazioa hartu behar duzun ala testa egin aurretik hartzeari utzi behar diozun. 
Arropa erosoarekin (txandala edo antzekoa) eta galtzerdiekin etor zaitez. Ez eman proba aurretik 

larruazala hidratatzeko kremarik. 

 

Proba non egingo didate? 

Arabako Unibertsitate Ospitaleko Txagorritxu egoitzako 5. solairuan, A eremuan. 

 

Proba nola egingo didate? 

Etzanda egongo zara, ezkerreko aldearen gainean, ohatila batean, gerritik gora biluzik. Kabledun 
eranskailuak jarriko dizkizute sorbaldetan eta saihetsaldean, azterketan zehar elektrokardiograma 

ikusteko. Ondoren azterketa aurreko ekokardiograma egiten da, bularreko alde desberdinetan 
mikrofono antzeko bat jarriz, bihotza alderdi desberdinetatik miatzeko. Jarraian, zintara igaroko zara, 

minutu batzuez ibiltzeko; tarte horretan tentsio arteriala hartuko dizute eta erregistro ekokardiografikoak 
egingo dizkizute.  

Garrantzitsua da zintan amaitu eta berehala ondoko ohatilara igarotzea; han ezkerreko aldearen 
gainean etzan beharko duzu, kardiologoak beste eko bat egingo baitizu. 

Proban zehar, bularraldeko mina, nekea edo ondoeza ager daitezke. Sintoma horiek errekuperazio-
fasean edo neurri egokiekin desagertuko dira. 

Azterketak 30 minutu inguru iraungo du. 

 

Zer egin behar dut probaren ondoren? 

Bizitza normala egin dezakezu, eta behar baduzu, zure eguneroko laneko edo etxeko zereginetara itzuli.  

Probaren emaitza zure historia klinikoari erantsiko zaio. 

 

 

 

 

 

 

Noiz berrikusia: 2017ko uztaila       POIO-KARDIOLOGIA-02 

Informazio gehiago nahi izanez gero, lasai galdetu zutaz arduratzen diren profesionalei. 


